ASSION 4 PIEMOMIEISA

Dop éd Pitalian, &l padan:

N’AUTRA LENGA CONTRA EL PIEMONT?

Coma s’an mancheisso nen j’i-
talian — con s0 professor
(ch’a sudo saviessa e a spio
lus e vritad), soe lej (pér la tha e
ij drit &€d le minoranse e rigo-
rosament a fin &d bin), e sO
giornaj, adess i ‘ndoma a
‘rzigh d’avej n’autér nemis: ij
padan e ‘1 ghéddo &d quaidun
d’avej na lenga padan-a (&l
“padanéis™). A ’avia ancami-
na, tanti ani ‘ndarera, un sim-
patich giovo &d Bologna,
Daniele Vitali, che — motobin
prima &d Bossi e dij sO amis —
as proclamava... padan e a
parlava dl’unita lenghistica dél
Nord dél pais che “schiavo di
Roma Iddio lo creo™ I’eterna
republica dj’italian. Gnente ‘d
mal, as capiss; dzortut an
savend che Vitali, chiel, padan
“politich” a 1’é mai stait. Ant
&l midem temp, apopré, an
Australia, Geoffrey Hull (d’o-
rigin lombarda) a sostnia che
le parlade che normalment as
ciamo “gal-italiche” (piemon-
téis, lombard, genovéis, emi-
lian, venet e via paréj) a fusso
n’istessa lenga che, pér rason
&storiche, a I’era “falia”, sensa
avej €l temp &d fé nasse na
lenga, o “koiné”, comun-a- L&
studi d’Hull a 1I'é motobin
anportant e serios, contut ch’a
sia mai stait publica. Pi davzin
anoi, ant €l temp e ant 1€ spas-
si, Sergio Salvi a déscovria
queich ann andarera la Padania
ant un bel liber (leslo, s’11'eve
ancor nen falo): “L’Italia non
esiste”.

A 1-€ na part ch’i podrio tuti
sotsigné ant €l liber &d Salvi: a
¢ la denunsia, motobin docu-
menta, ‘d cola bala &d fum
ch’a I’han mostane a ciamé
Italia: un pais che da na part a
dovria avéj na giustificassion
geografica (?!7), ma, da I’autra
part, ij “pare dla patria” (dj’i-
talian) a vorio ‘dco che a I'uni-
ta geografica as gionteissa n’u-
nita lenghistica, etnica, e via
pargj. Coj che a j’ero nen vaire
italian a dovio fé na bruta fin,
j’autri as dovio convince-se —
pér s bin, as capiss. Pér capi
tut sdn, e tante d’autre bele

neuve, che a scola at diso nen,
an sij tentativ, tragich, &€d dé un
sens a I'Italia, &l liber &d Salvi
a I’é anportant.

Ma a i—€ n’autra part, ant €l
travaj €d Salvi (e dij so epigon
e amis padan) ch’am pias nen
—e a peul nen fé piasi a gnun
autonomista: an essend che,

“storicament, le parlade dla

Padania a son tute sorele e a
I’han &d carateristiche an
comun, a vanta fé nasse na
cossiensa padan—a. Bin. Costa
cossiensa a peul nasse ‘dcod an
conossend le réis comun—e &d
tute le parlade dla Padania.
Bin. As podria ‘dco prové a fé
nasse na lenga padan—a unica,
pér podej arziste mej a I’Italia
e a I’italian. E si i soma pi nen
d’acordi.

Dop d’un poch, I’associassion
“Libera Compagnia Padana™ a
proponia na “grafia padan-a
unifica”, ch’a saria peuj cola
che i peule trové dop dij nom
&d pais an italian ant €l giornal
“la Padania”. Nopa d’ampren-
de ‘n poch &d grafia piemon-
téisa (genovéisa, veneta, fur-
lan—a, e anans pargj), lor—si a
son angignasse a fé j originaj.
Pér esempi, Turin a ven a esse
“Turin”. E Ast a ven a esse
“Ast” (i saj nen se noi d'
“Assion Piemontéisa” i soma
bastansa sofistica con nosta
grafica, ma a 1’é na “a” con un
cit sércc ansima, com a—i € ant
la grafia dél daneis). N analisi
‘d costa grafia a I’é fort ante-
ressanta pérché a fa capi ij
tipich eror &d tuti coj che, an
bon-a fé, as buto a fé &d len-
ghistica sensa savejne bastan-
sa. Ma a fa ‘dcd capi che
“anventé” na lenga, e fin-a
mach anventé na grafia, a I’é
motobin pi malfé ‘d 1on che as
peula pensesse quand che un a
varda le boricade e inconsi-
stense dle grafie “storiche”.
Pér esempi, pér anventé na gra-
fia a vanta prima esse bon a
separé, ant na lenga, ij fonema
da j’alofon, e, lassemlo di (mi i
I’hai falo e lo faso ancor pér
mesté), a I’é ‘n travaj bin malfé.
Ij fonema a son nen tuti ij son

&d na lenga, ma mach coj ch’a
son distintiv, ch’a servo a dés-
serne pardle diferente: pér
esempi, “1” e “r” a son fonema
an piemonteis (e an franséis,
italian e, an general, ant le len-
ghe d’Europa: “lan-a” e
“ran—a” a son doe parole
diverse che a I’é mej désserne
— se un a veul fesse capi). Ma
le motobin diferente manere ‘d
prononsié la “r” a son nen
fonema, ma, giustament, alo-
fon, che a vario an rason dél
pais, dla famija e fin—a dla pér-
son—a (mi i ‘1 I'hai diferenta
dai mé frej). A—i podran, d’au-
tra part, essje éd lenghe ch’a
I’han doe, o fin-a tre, “1” (&d
son che, a nojautri, an ésmijo
tuti esse “davzin” a “r”). Pargj,
€l piemonteis a I’ha neuv fone-
ma vocalich (che a sé& scrivo
17, ¥, Yo, Yeu®, 0¥, *a¥,
“g”, e le doe “e” che a son
segna, an manera un poch
balorda e mach minca tant, “é”
e “&”). Ma ant &l Piemont la
“a” a peul esse pi andarera 0 pi
anans; an gener, da Ast an giil
“a” a I’é pi andarera che a
Turin. A I'é na carateristica
che a peul serve pér arcondsse
d’anté ch’a ven un, ma a 1'é
nen un fonema different (pér-
ché a I’é nen “an oposission”
con n’autra “a’”: a-i son nen, a
Ast, doe “a”); e donch a I'ha
gnun sens fé na grafia dl’aste-
san an marcand costa “a” (a
I’ha ‘n sens ant 1€ studi dla
fonetica dl’astesan, ma costa a
I’é n’autra storia).

La grafia “padanéisa” a 1'é
‘dcd anteressanta pérché an
mosta, na vira €d pi, che, an
gener, chi ch’a s’avzin-a a 1&
studi dla lenghistica a s’ante-
ressa a la storia e a la classifi-
cassion dle lenghe: i I’hai mai
capi bin pérché — a mi savéj
coma a fonsion—a na lenga al di
d’ancheuj, com a fa pér esempi
un piemonteis a savej quand
ch’a deuv dovré “i sai nen” e
quand “i sai pa”, cole regole
ch’i 'oma an nosta testa, a mé
smija franch pi anteressant che,
va a savej, I'origin dla pardla
“falabrach™ (ch’i sai nen).

Ma nen pér chi a s’avzin—a ala
lenghistica e, as capiss, as con-
tenta nen dé studié roba da
poch, ma a veul arzdlve tuti ij
problema dél mond.

S’i pense, a I'é coma an tante
d’autre siense: j'archedlogh
diletant a veulo déscheuvre
I’arca ‘d Monsut Noé o ij mister
éd le Piramidi; j’archedlogh
professionista as contento ‘d
meno, pérché a san che 1'arca
‘d Noé a 1I"é nen un problema
sientifich (contut ch’a permétta
d’andé a parlé a la tele).

A1'é paregj che Sergio Salvi, da
diletant anteligent coma ch’a
1’é, an so ultim liber, “La lin-
gua padana e i suoi dialetti” a
s’angagia a vorej “dimostré”
che piemonteis, lombard, emi-
lian, e via pargj a son tuti dia-
lét &d na lenga sola. La cosa
bon-a &d cost liber a I'é che
tant gnun a lo lesra.
Andiretament, na résposta len-
ghistica ai padan e al padaneis
al’ha gia dala, e pi ‘d na vira,
Perrini ansima a “Gioventura
Piemonteisa” (ad esempi, an
sél n. 8 dél 1998), an armar-
cand che ‘1 piemontéis a 1’ha
‘d particolarita lenghistiche e
colturaj ch’as treuvo nen ant ij
dialét lombard o ant j autri dla
Padania (e dI’Italia), e i consi-
jo atuti ‘d lese costi articoj.
Mi i veuj mach arpete che, an
general, mach na cita part dij
lenghista a s’anteresso ancheuj
a le question d’etimologia e
‘dcd ‘d classificassion, pérche
a I’han capi ch’a son fauss pro-
blema: minca classificassion a
I’ha element artifissiaj e arti-
fissios. A 1’é pér lon che I’uni-
versita as na frega dél padaneis
&d Salvi: pérché savej s’a 1'é
mej parlé ‘d lenghe e dialet
“gal-italich” o “gal-padan”, 0
mach “padan”, a I’é mach na
question &d ndom. Foma n’au-
t&r esempi: ’olandeis a 1’é na
lenga 0 un dialét? S’i disoma
ch’a I'é na lenga a 1’é mach
pérché “a 1’é fasse lenga”, con
na coltura e na sossieta che da
vaire secoj a son e a veulo esse
queicos éd diferent da la coltu-
ra e da la sossieta alman—a. Al

midem temp, an Almagna a-i
son tanti dialét che lenghisti-
cament a son motobin pi dav-
zin a I’olandeis che a I’alman,
ma tuti, pér sempieta e tradis-
sion, a parlo &d “dialét alman™.
E ancor: I'alman parla an
&Svissera a I’é lenghisticament
fort malfé da capi pér n’alman
&d Colonia, che pér contra, s’a
parla so dialét, a véd subit d’a-
vé&j tant an comun con 1’olan-
déis; 1’alman dla Svissera a I’é
‘dco chiel espression &d na
sossieta diferenta da cola
alman—a, ma j& svisser a ’han
nen “decidil” éd desse na lenga
autonoma, e a seguito a parlé
s0 dialet e a dovré I’alman
ufissial. E antlora? Antlora a
I’ha rason nost amis Telmon
&d I'Universita ‘d Turin: &l
piemontéis a 1’é n’astrassion.
Mach ch’a I’é désmentiasse ‘d
di che minca lenga a I’é, fin-a
a na serta mira, n’astrassion. A
I’é n’astrassion 1'olandéis
paragona a [’alman, ch’a 1'é
‘ded chiel n’astrassion, con ij
so dialet ch’a peulo esse pi
diferent an fra ‘d lor che con
I’olandgis. E a I’é n’astrassion
I’italian. E ‘I padanéis?

Fin-a a si la storia e la sossie-
ta. E la lenghistica? Le classi-
ficassion “sientifiche” &d la
lenghistica as baso ansima a
chéich carater &d minca lenga
ch’a son considera pi “fort”
pérche pi rair e carateristich.
Costi carater a ven—o ciama,
nen propi a rason, “isoglosse”.
Pér esempi, na carateristica
bin forta dél piemontgis anvers
a tuti j’Autri dialét e lenghe
padan—¢ a I’é la final “o0” dla
tersa pérson-a plural dél pre-
sent indicativ dij verb regolar
(coma an “a parlo”); an gene-
ral, le lenghe ch’a ven—o dal
latin a I’han conserva na nasal
(coma an italian “parlano” —
ma ‘dcd an “padangis”), o a
I’han perdit minca final (coma
‘1 franseéis modern “ils par-
lent”, ch’as dis “il parl”). As
capiss che se doman i trovoma
‘n dialét fora dal Piemont o i
davzin ch’a I’ha la midema
forma dél piemonteis i diroma

nen ch’a I'é ‘n dialét dél pie-
monteis, pérche la classificas-
sion a peul nen basesse mach
ansima a na carateristica sola.
Ant I’istessa manera, s’ serno-
ma d’autri carater, €l piemon-
téis a sara pi davzin al lom-
bard, o al genoveis, o al fran-
seis. E tuti, as capiss, a I’avran
d’element comun, che I’italian
a I’ha nen. Pér esempi, tuti ij
dialet padan a deuvro “mi” al
post éd forme deriva dal latin
“ego” (coma “io” an italian o
“je” an franseis). An cost
sens—sli, €l padan a I'’é, coma a
dis Salvi, “la lenga dél mi”
(coma a-i € la “lenga d’och™).
Ma ant I'istess sens as peul
parlé dl’unitd lenghistica (e
‘dco coltural) éd la “Romania”
(ij pais ch’a parlo ‘d lenghe
ch’a ven—o dal latin), e fin—a
dI’unita lenghistica (e coltural)
dI’Europa (an restand malfé,
as capiss, parlé dl'unita
d’Italia, an minca sens). A
dipend mach da j’ociaj che un
a deuvra, ociaj ch’a slongo o
ociaj ch’a scurso.
Coma ch’i 'avia faje noté a
Salvi, na lenga padan-a a peul
magara esiste pér la lenghisti-
ca stdrica, ma a esist nen ant la
realita (e ant la lenghistica
ch’a descriv le lenghe vive, e
ch’a I’é peui la lenghistica
ch’a fan ij lenghista), pérche,
an tuta sempieta, pér ij lom-
bard a 1I'é malfé capi ij pie-
monteéis, e, dzortut, gnun, an
parland soa varieta lombarda,
piemonteéisa o emilian—a, a
I'ha mai pensa ‘d parlé na
variant dél “padanéis”. El
padangis a esist nen ant la cos-
siensa ‘d gnun, bon.
El piemontgis a I'ha, ancheuj,
na literatura — na literatura éd
tuti ij di, coma ‘1 giornal ch’i
seve an camin a lese — che le
lenghe padan—e a I’han nen.
A I'ha, ant na pardla, na digni-
ta; na dignitd ancor cita, as
capiss. Miraco a ‘I 'avran, un
di, &dcd lombard e venet. I lo
gperoma e 1 soma pront a giu-
teje. Ma an restand piemon-
teis, nen “padan ossidenta;j”.
Mauro Tosco

Beniamino Gigli

Ant €l simiteri ‘d Recanati,
ant na tomba an éstil egis-
sian a forma ‘d piramida, a
‘rposa Beniamin Gigli: a
I’é ambelessi ch’a nasso le
fior dl’arconossensa e
dl’arcord. I arpetoma col
“ambelessi” pérche ‘1 “can-
tor dél popol”, &l “Cign &d
Recanati” a 1’é désmentia
da tuti o squasi.

Soa vos “&d paradis” a sé
scota pi nen pér television e
bin da rair a la radio: a
manca la volontd d’eduché
ij giovo a la musica, cola
genita. As parla tant d’

“arcesta”, visadi &d 1on che
‘ncheuj a 1’ha la preferensa,
coma ij rumor ch’a ‘ncior-
gnisso e ch’a 1’han poch da
sparti con la vera musica,
ma a I’é I' “oferta” ch’a
conta.

A T'é na “regola econdmi-
ca” ch’a marca le sernie ‘d
meérca, ch’a sposta le prefe-
rense e ch’a peul elevé o
crasé ij gust dla gent. Ma
bele ant 1’abandon dla
désmentia a nass la fior
dl’arcord, che na man aten-
ta a sa cheuje e guerné. A
I’é pér son ch’i voroma
conteve na storia vera, d’a-
mor e ‘d divossion testimo-
nia da n’adet a la cura dél
simiteri ‘d Recanati che ‘n
di a I’avia véddu intré ‘n
giovnot con un mass éd fior
e aI’avia véddulo avzinesse
alatomba ‘d Gigli e posé le
fior.

Dop éd cheéich minuta ‘d
silensi, a 1’era aussasse ant
I’aria na bela vos da tenor
ch’a cantava “Non ti scor-
dar di me”, la romanza ‘d
De Curtis tante vire canti
da Gigli.

El post, la melodia e la vos
al’avio daje a col adet, ch’a
I’avia assistl, n’emossion
creusa ch’a ’avia cissalo a
conté ‘s fait. Col giovoal’é
ancheuj, an soa pien-a
maduritd, un dij tenor ita-
lian pi avosia, motobin
apressia da Rina Gigli, fija
‘d Beniamin, ch’a I’ha pre-
mialo con la midaja d’or
ant la prima edission dél
premi “Beniamin Gigli ‘d
Recanati”.

Cost premi prestigios a ven
dait minca ann a n’artista
an cariera ch’a I’abia dimo-
stra ‘d merit uman e arti-
stich particolar o ch’a 1’a-
bia dedicaje a la musica
tuta soa vita.

Nost tenor a 1’ha anandia
ant &l 1978: arlongh &d soa
cariera a I’ha soens traversa
ij termo °d s0 pais pér canté
an tut &l mond. A festegia
cost’ann ij vintessinch ani
‘d mariagi archinca da na
bela famija che, pér chiel, a
ven anans a tut.

A T'é n’0m grassios, dal
soris anciarmant, divot a
Pare Pio ch’a manca mai &d

nominé an soe anterviste.
So pont éd forsa al’é esprimi
con &l timber candi &d na vos
drua e ‘d bon-a comunicas-
sion ch’a riva, con belfé, a
Jacut ij pi sclin.

Propi ant le note pi aute a
I’ha dimostra anteligensa e
umiltd ant €] Emijoré, con él
temp, la tendensa a “strenze
jacut”, e nen mach, ma a
I’ha ‘dcod coregiti la “sila-
bassion trop duverta”, visa-
di la tendensa a esageré
I’articolassion dle silabe
che, an &slargand le vocaj, a
tend a dobié la colona d’a-
ria e a sgnaca ij son.
Ancheuj 50 registr aut a I’é
liber e sclin. Ant la stagion
d’opera 1999-2000 i lo spe-
toma al teatro Regio ‘d
Turin pér la “Lucia di
Lammermoor”.

A T"é n’Opera “giusta” pér
I’artista che, nen a cas, al’é
considera un dij tenor pi
adat a j’opere ‘d Donizetti.
El rdl a ofrira 1'ocasion &d
pérfessioné le “mese vos” e
ij “pian”, tant tormenta an
Gigli da chiel pija coma
esempi.

La ciadeuvra ‘d Donizetti a
I'era staita presentd la
prima vira a Napoli ant [&
stember dé&l 1835 e a I’avia
avll ‘n sucess eclatant.

A Té Tanel ch’a uniss
Rossini e Verdi: a 1'é la
prima granda espression
d’un romanticism riva a soa
prima fioridura. Soa vitalita
a sta ant la costrussion
sigura, ant un vigoros ren-
diment dé stil ch’a uniss
con bon echilibri j& svaria
moment &d 1’assion.

Da rair la musica ‘d
Donizetti a 1’ha argionzu
d’efet tant caria coma ‘nt €l
tema dél ghignon e dla ven-
deta con tuti ij désvlup tra-
gich ch’a comporto.

La bin fra Lussia e Edgard,
gid contrastd an sO nasse
dal maleur e dal ghignon, ij
sombr frut dla guera, veja
dai temp dij grand antich,
fra famije, €l crudel egoism
&d Lord Ashton ch’a sacri-
fica la seur a ‘n mariagi
ghignona pér arsani ij capi-
taj €d famija, la folia ‘d
Lussia, la rabia e ‘1 dolor
d’Edgard ch’a finiss ant la

mort &d chila e ant €l suissi-
di ‘d chiel, a ciamo, pér
esse bin anterpretd, d’arti-
sta con n’umanitd partico-
lar: a basta nen na bela vos,
a-i va na partessipassion
total e na sensibilita tnica,
cola sensibilita dont 1’ autor
a I’ha sati ij so pérsonagi.
Pér to arcord tormenta
dl’art &d Beniamin Gigli,
noi it ringrassioma é&d tut
cheur Pietro Ballo!

Rossana

Pietro Ballo

